
Reykjavík, 29. nóvember, 2001.

Efni: Frv. til I. um br. á I. um brunatryggingar, nr. 48/1994 (42. 
mál).

Verslunarráð íslands þakkar nefndinni fyrir það tækifæri að fá að 
veita umsögn um ofangreint frumvarp sem miðar að því að afnema 
heimild til afskrifta á vátryggingarverðmæti húseigna. 
Frumvarpshöfundar hafa áhyggjur m.a. af tryggingavernd fasteigna í 
brunatjóni í kjölfar nýlegrar breytingar á fasteigna- og brunabótamati 
og gefa sér að tryggingaverndin hafi minnkað með breytingunni. í 
greinargerð með frumvarpinu kemur þó fram að mönnum gefst kostur 
á aö kaupa viðbótartryggingar sem svari til mismunar á eldra 
brunabótamati og hinu nýja. Það er hins vegar fullyrt að þar með hafi 
tryggingafélögin þannig fengið tækifæri til tekjuöflunar með 
viðbótartryggingunum. Verslunarráð telur þá fullyrðingu ekki 
tímabæra m.a. af því að eins og kemur fram í greinargerð er ekki enn 
útilokað að tryggingarfélög lækki iðgjöld vegna hins lækkaða 
brunabótamat. Eina sem hægt er að fullyrða um þá breytingu sem 
orðið hefur á brunamótamati er að skattgreiðslur heimilanna lækka 
þar með og húseigendum verður nú að einhverju leyti í sjálfs vald sett 
hversu mikla tryggingavernd þeir vilja njóta.
Verslunarráð telur frumvarpið ekki verða rökstutt með vísan til 
minnkaðrar tryggingaverndar og leggst gegn samþykkt þess.

